
Dikjarazzjoni bil-miktub dwar il-ħarsien ta' l-ispiżjara Ewropej

Il-Parlament Ewropew,

– wara li kkunsidra d-Direttiva 2006/123/KE u r-rapport 2006/2275/INI tal-Kumitat għas-Suq 
Intern u l-Ħarsien tal-Konsumatur,

– wara li kkunsidra l-Artikolu 116 tar-Regoli ta' Proċedura tiegħu,

A. billi l-Artikolu 152 tat-Trattat li jistibbalixxi l-Komunità Ewropea jgħid li: "L-azzjoni 
Komunitarja fil-qasam tas-saħħa pubblika għandha tirrispetta r-responsabiltà ta' l-Istati 
Membri fir-rigward ta' l-organizzazzjoni u t-tqassim tas-servizzi tas-saħħa u tal-kura 
medika",

B) billi, 

a) skond ir-rieda tal-Parlament, is-servizzi tas-saħħa tħallew barra mill-qasam ta' 
applikazzjoni tad-Direttiva dwar is-Servizzi, peress li jixirqilhom kunsiderazzjoni 
speċjali;

b) il-Kummissjoni bdiet proċedura ta' ksur ta' liġi kontra is-servizzi farmaċewtiċi ta' l-Italja, 
ta' Franza, ta' Spanja u ta' l-Awstrija;

c) id-deregolazzjoni tal-qasam farmaċewtiku jista' jwassal biex l-ispiżeriji jispiċċaw f'idejn 
ftit sidien biss u għall-iskarsezza ta' spiżeriji f'zoni rurali u li m'humiex attraenti 
ekonomikament u billi l-irwol attwali ta' l-ispiżjar bħala preżenza stabbli fil-komunitajiet 
jista' jkun ipperikolat minn kundizzjonijiet marbuta man-negozju,

1) Iħeġġeġ lill-Kummissjoni biex tirrispetta r-rieda tal-Parlament u tirrikonoxxi li jeħtieġ li d-
deċiżjonijiet fil-qasam tas-saħħa jkunu stabbiliti maċ-ċittadini Ewropej; u biex tirrikonoxxi 
li, filwaqt li jkunu rispettati l-esiġenzi tas-suq intern, il-ħarsien tas-saħħa taċ-ċittadini 
Ewropej dejjem għandu jingħata prijorità;

2) Iħeġġeġ lill-Kummissjoni biex tqis mekkaniżmi iżjed demokratiċi għall-implimentazzjoni 
ta' riformi bħal dawn minflok proċeduri ġudizzjarji; 

3) Jagħti istruzzjonijiet lill-President tiegħu biex jgħaddi din id-dikjarazzjoni, flimkien ma' l-
ismijiet u l-firmatarji, lill-Parlamenti ta' l-Istati Membri.


